Հաշվետվություն

Նախարարության աշխատակազմի հասարակայնության

հետ կապերի բաժնի 2016թ. հունիսի 1-ից 30-ը
կատարած աշխատանքների մասին

Հաշվետու ժամանակահատվածում նախարարության աշխատակազմի հասարակայնության հետ կապերի բաժինը կատարել է հետևյալ աշխատանքները.
· զանգվածային լրատվամիջոցներում եղել է քսաներկու հրապարակում՝ հաշմանդամություն ունեցող անձանց հիմնահարցերի, երեխաների պաշտպանության միջազգային օրվա, կյանքի դժվարին իրավիճակում հայտնված երեխաներին մատուցվող այլընտրանքային ծառայությունների, խնամատար ընտանիքի ինստիտուտի կայացման, որդեգրման գործընթացի, երիտասարդների մասնագիտական կողմնորոշման, զբաղվածության ժամանակավոր պետական ծրագրերի, ամուսնալուծությունների, ավանդների փոխհատուցման, կենսաթոշակային քաղաքականության, սոցիալական փաթեթի, միասնական ընդունարանների գործարկման, Գյումրի քաղաքում կազմակերպված աշխատանքի տոնավաճառի վերաբերյալ,
· պատրաստվել ու տարածվել է քսաներեք տեղեկատվական բնույթ կրող  նյութ,
· նախարարության պաշտոնատար անձինք մասնակցել են «Իրավունքը քոնն է», «Հրապարակում», «Առավոտ լուսո», «Թղթի վրա և իրականում», «Բարի լույս հայեր» և այլ հաղորդումների, ներկայացրել նախարարության կողմից մշակվող քաղաքականությունն ու իրականացվող աշխատանքները,
· «Արմենպրես» և «Մեդիա կենտրոն» մամուլի ակումբներում կազմակերպվել է <Մասնագիտական կողմնորոշման մեթոդական կենտրոն> ՊՈԱԿ-ի տնօրեն Հայկուհի Գևորգյանի «Երիտասարդների մասնագիտական կողմնորոշում» և «Երիտասարդների աշխատանքային զբաղվածության և մասնագիտական կողմնորոշման խնդիրները Վայոց ձորի մարզում» թեմաներով մամուլի ասուլիսները: Մեդիա նախաձեռնությունների կենտրոնում նախարարության երեխաների հիմնահարցերի բաժնի պետ Լենա Հայրապետյանը մասնակցել է «Կյանքի դժվարին իրավիճակներում հայտնված երեխաներին այլընտրանքային խնամքի ծառայությունների տրամադրման չափորոշիչներ և կարգ» թեմայով կազմակերպված քննարկմանը, «Մեդիա կենտրոն» մամուլի ակումբում՝ «Մանկատների շրջանավարտների խնդիրներ» թեմայով մամուլի ասուլիսին,
· բաժնի կողմից կազմակերպվել է «Արմնյուզ» հեռուստաընկերության «Սոցիալական անդրադարձ» հաղորդաշարի թեմաների, տեսանյութերի պատրաստման և հեռարձակման աշխատանքները: Ներկայացվել են ՀՀ աշխատանքի և սոցիալական հարցերի նախարար Արտեմ Ասատրյանի ու ՀՀ պաշտպանության նախարար Սեյրան Օհանյանի համատեղ ստորագրված հրամանով նախատեսված անելիքները, երեխաների պաշտպանության միջազգային օրվան նվիրված միջոցառումը, կամավորականներին աշխատանքային երաշխիքներ տվող օրինագիծը, նախարարի այցը Ժնև՝ Աշխատանքի միջազգային կազմակերպության կողմից կազմակերպված համաժողովի աշխատանքներին մասնակցելու նպատակով, պրոթեզաօրթեպեդիկ պարագաների տրամադրման գործընթացը,   
·  «Կենտրոն» հեռուստաընկերությամբ եթեր հեռարձակվող «Քեզ արտոնված է» հաղորդաշարը ներկայացել է «Երեխաների ոլորտի բարեփոխումներ» թեմայով,
· բաժնի կողմից կազմակերպվել է նախարարի Արագածոտնի մարզ կատարած այցը, 
· բաժնի պետը մասնակցել է «Երկրաշարժի դեպքում բնակչության պաշտպանության միջոցառումների իրականացումը և կազմակերպումը» թեմայով կազմակերպված հրամանատարաշտաբային ուսումնավարժության աշխատանքներին, «Մարդկանց թրաֆիքինգի և շահագործման ենթարկված անձանց նույնացման և աջակցության մասին օրենքի իրազեկում և լուսաբանում» դասընթացին և այլ հանդիպումների,
· բաժնի գլխավոր մասնագետը մասնակցել է Առողջապահության համաշխարհային կազմակերպության ֆունկցիաների միջազգային դասակարգման սկզբունքների ներդրման աշխատանքների հերթական քննարկմանը, «Կարիքավոր և հաշմանդամություն ունեցող անձանց զբաղվածությունն ու կարողությունների զարգացումը ՀՀ-ում» թեմայով կազմակերպված սիմպոզիումի աշխատանքներին և այլ հանդիպումների,
· բաժնի կողմից պարբերաբար նախարարության գործունեության, ծրագրերի, իրականացված աշխատանքների, ոլորտի բարեփոխումների վերաբերյալ պատրաստվում են նյութեր և տրամադրվում ԶԼՄ-ներին,  
· էլեկտրոնային ընդունարանով, նախարարության ինտերնետային կայքէջի հետադարձ կապի հասցեով և ՀՀ կառավարության թեժ գծով ստացված շուրջ 40 քաղաքացու դիմումներին տրվել են սպառիչ պատասխաններ,
· սահմանված ժամկետում կատարվել է բաժնի փաստաթղթաշրջանառությունը, նախարարի, նախարարի տեղակալների, աշխատակազմի ղեկավարի կողմից տրված հանձնարարականները,
· պարբերաբար անհրաժեշտ տեղեկատվությամբ թարմացվել են նախարարության պաշտոնական կայքէջի «Կառուցվածք» և «Տեղեկատվական հարթակ» բաժինները,
· քաղաքացիներին և լրագրողներին հեռախոսով և էլեկտրոնային փոստով տրվել են սոցիալական պաշտպանության ոլորտին վերաբերող բազմաբնույթ հարցերի պարզաբանումներ:

